
ಅಲ್ಲಾಹನ ಸಂದೇಶವಾಹಕರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು
ಶಾಂತಿಯಿರಲಿ) ನನ್ನ ಅಂಗೈಯನ್ನು ಅವರ ಎರಡು ಅಂಗೈಗಳ

ಮಧ್ಯದಲ್ಲಿಟ್ಟು, ಕುರ್ಆನಿನ ಒಂದು ಅಧ್ಯಾಯವನ್ನು
ಕಲಿಸಿಕೊಡುವಂತೆ ನನಗೆ ತಶಹ್ಹುದ್ ಕಲಿಸಿಕೊಟ್ಟರು

ಇಬ್ನ್ ಮಸ್ಊದ್ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಅವರು ಹೇಳಿದರು: "ಅಲ್ಲಾಹನ
ಸಂದೇಶವಾಹಕರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ನನ್ನ ಅಂಗೈಯನ್ನು ಅವರ ಎರಡು
ಅಂಗೈಗಳ ಮಧ್ಯದಲ್ಲಿಟ್ಟು, ಕುರ್ಆನಿನ ಒಂದು ಅಧ್ಯಾಯವನ್ನು ಕಲಿಸಿಕೊಡುವಂತೆ ನನಗೆ ತಶಹ್ಹುದ್
ಕಲಿಸಿಕೊಟ್ಟರು: ಅತ್ತಹಿಯ್ಯಾತು ಲಿಲ್ಲಾಹಿ, ವಸ್ಸಲವಾತು, ವತ್ತಯ್ಯಿಬಾತು, ಅಸ್ಸಲಾಮು ಅಲೈಕ

ಅಯ್ಯುಹನ್ನಬಿಯ್ಯು ವರಹ್ಮತುಲ್ಲಾಹಿ ವಬರಕಾತುಹು, ಅಸ್ಸಲಾಮು ಅಲೈನಾ ವಅಲಾ ಇಬಾದಿಲ್ಲಾಹಿ
ಸ್ಸಾಲಿಹೀನ್. ಅಶ್ಹದು ಅನ್ ಲಾ ಇಲಾಹ ಇಲ್ಲಲ್ಲಾಹು ವ ಅಶ್ಹದು ಅನ್ನ ಮುಹಮ್ಮದನ್ ಅಬ್ದುಹೂ

ವರಸೂಲುಹು." (ಅಭಿವಂದನೆಗಳು, ನಮಾಝ್ಗಳು ಮತ್ತು ಅತ್ಯುತ್ತಮವಾದುದೆಲ್ಲವೂ ಅಲ್ಲಾಹನಿಗೆ ಮೀಸಲು.
ಓ ಪ್ರವಾದಿಯವರೇ! ನಿಮ್ಮ ಮೇಲೆ ಅಲ್ಲಾಹನ ಶಾಂತಿ, ಕರುಣೆ ಮತ್ತು ಸಮೃದ್ಧಿಯಿರಲಿ. ನಮ್ಮ ಮೇಲೆ

ಮತ್ತು ಅಲ್ಲಾಹನ ನೀತಿವಂತ ದಾಸರೆಲ್ಲರ ಮೇಲೆ ಶಾಂತಿಯಿರಲಿ. ಅಲ್ಲಾಹನ ಹೊರತು ಆರಾಧಿಸಲು
ಅರ್ಹರಾದ ಅನ್ಯ ದೇವರಿಲ್ಲ ಎಂದು ನಾನು ಸಾಕ್ಷ್ಯವಹಿಸುತ್ತೇನೆ ಮತ್ತು ಮುಹಮ್ಮದ್ ಅಲ್ಲಾಹನ
ದಾಸರು ಮತ್ತು ಸಂದೇಶವಾಹಕರೆಂದು ನಾನು ಸಾಕ್ಷ್ಯ ವಹಿಸುತ್ತೇನೆ). ಇನ್ನೊಂದು ವರದಿಯಲ್ಲಿ:
"ನಿಶ್ಚಯವಾಗಿಯೂ ಅಲ್ಲಾಹು ಶಾಂತಿಯಾಗಿದ್ದಾನೆ. ಆದ್ದರಿಂದ ನಿಮ್ಮಲ್ಲೊಬ್ಬರು ನಮಾಝಿನಲ್ಲಿ

ಕುಳಿತುಕೊಳ್ಳುವಾಗ ಹೀಗೆ ಹೇಳಲಿ: ಅತ್ತಹಿಯ್ಯಾತು ಲಿಲ್ಲಾಹಿ, ವಸ್ಸಲವಾತು, ವತ್ತಯ್ಯಿಬಾತು,
ಅಸ್ಸಲಾಮು ಅಲೈಕ ಅಯ್ಯುಹನ್ನಬಿಯ್ಯು ವರಹ್ಮತುಲ್ಲಾಹಿ ವಬರಕಾತುಹು, ಅಸ್ಸಲಾಮು ಅಲೈನಾ ವಅಲಾ
ಇಬಾದಿಲ್ಲಾಹಿ ಸ್ಸಾಲಿಹೀನ್. (ಅಭಿವಂದನೆಗಳು, ನಮಾಝ್ಗಳು ಮತ್ತು ಅತ್ಯುತ್ತಮವಾದುದೆಲ್ಲವೂ

ಅಲ್ಲಾಹನಿಗೆ ಮೀಸಲು. ಓ ಪ್ರವಾದಿಯವರೇ! ನಿಮ್ಮ ಮೇಲೆ ಅಲ್ಲಾಹನ ಶಾಂತಿ, ಕರುಣೆ ಮತ್ತು
ಸಮೃದ್ಧಿಯಿರಲಿ. ನಮ್ಮ ಮೇಲೆ ಮತ್ತು ಅಲ್ಲಾಹನ ನೀತಿವಂತ ದಾಸರೆಲ್ಲರ ಮೇಲೆ ಶಾಂತಿಯಿರಲಿ).

ಹೀಗೆ ಹೇಳಿದರೆ ಭೂಮ್ಯಾಕಾಶಗಳಲ್ಲಿರುವ ಅಲ್ಲಾಹನ ಎಲ್ಲಾ ನೀತಿವಂತ ದಾಸರಿಗೂ ಅದು
ಅನ್ವಯಿಸುತ್ತದೆ. ಅಶ್ಹದು ಅನ್ ಲಾ ಇಲಾಹ ಇಲ್ಲಲ್ಲಾಹು ವ ಅಶ್ಹದು ಅನ್ನ ಮುಹಮ್ಮದನ್ ಅಬ್ದುಹೂ

ವರಸೂಲುಹು. (ಅಲ್ಲಾಹನ ಹೊರತು ಆರಾಧಿಸಲು ಅರ್ಹರಾದ ಅನ್ಯ ದೇವರಿಲ್ಲ ಎಂದು ನಾನು
ಸಾಕ್ಷ್ಯವಹಿಸುತ್ತೇನೆ ಮತ್ತು ಮುಹಮ್ಮದ್ ಅಲ್ಲಾಹನ ದಾಸರು ಮತ್ತು ಸಂದೇಶವಾಹಕರೆಂದು ನಾನು
ಸಾಕ್ಷ್ಯ ವಹಿಸುತ್ತೇನೆ). ನಂತರ ಅವರಿಗೆ ಇಷ್ಟವಾದ ಪ್ರಾರ್ಥನೆಯನ್ನು ಪ್ರಾರ್ಥಿಸಬಹುದು."

[صحيح] [متفق عليه]

ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಇಬ್ನ್  ಮಸ್ಊದ್  (ಅಲ್ಲಾಹು  ಅವರ
ಬಗ್ಗೆ  ಸಂಪ್ರೀತನಾಗಲಿ)  ರ  ಗಮನವನ್ನು  ಸೆಳೆಯಲು  ಅವರ  ಕೈಯನ್ನು  ಹಿಡಿದುಕೊಂಡು  ನಮಾಝ್ನಲ್ಲಿ
ಪಠಿಸಬೇಕಾದ  ತಶಹ್ಹುದ್  ಅನ್ನು  ಕಲಿಸಿದರು.  ಅವರು  ಕುರ್ಆನಿನ  ಅಧ್ಯಾಯವನ್ನು  ಕಲಿಸುವಂತೆಯೇ  ಅದೇ
ಕಾಳಜಿಯಿಂದ  ಪದ  ಮತ್ತು  ಅರ್ಥಗಳೊಂದಿಗೆ  ತಶಹ್ಹುದ್  ಪಠಿಸುವುದನ್ನು  ಕಲಿಸಿದರು.  ಅವರು  ಹೇಳಿದರು:
"ಅಭಿವಂದನೆಗಳು  ಅಲ್ಲಾಹನಿಗೆ":  ಅಂದರೆ,  ಅಲ್ಲಾಹನ  ಶ್ರೇಷ್ಠತೆಯನ್ನು  ಸೂಚಿಸುವ  ಎಲ್ಲಾ  ಮಾತು  ಮತ್ತು
ಕರ್ಮಗಳು  ಅವನಿಗೆ  ಮಾತ್ರ  ಅರ್ಹವಾಗಿವೆ.  "ನಮಾಝ್ಗಳು":  ಅಂದರೆ,  ಕಡ್ಡಾಯ  ಮತ್ತು  ಐಚ್ಛಿಕವಾದ  ಎಲ್ಲಾ
ನಮಾಝ್ಗಳು  ಅಲ್ಲಾಹನಿಗೆ  ಮಾತ್ರ.  "ಅತ್ಯುತ್ತಮವಾದವುಗಳು":  ಅಂದರೆ,  ಸಂಪೂರ್ಣತೆಯನ್ನು  ಸೂಚಿಸುವ
ಅತ್ಯುತ್ತಮವಾದ ಮಾತುಗಳು, ಕ್ರಿಯೆಗಳು ಮತ್ತು ವರ್ಣನೆಗಳು ಎಲ್ಲವೂ ಅಲ್ಲಾಹನಿಗೆ ಮಾತ್ರ ಅರ್ಹವಾಗಿವೆ.

"ಓ  ಪ್ರವಾದಿಯವರೇ!  ನಿಮ್ಮ  ಮೇಲೆ  ಅಲ್ಲಾಹನ  ಶಾಂತಿ,  ಕರುಣೆ  ಮತ್ತು  ಸಮೃದ್ಧಿಯಿರಲಿ":
ಪ್ರವಾದಿಯವರನ್ನು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಎಲ್ಲಾ  ವಿಪತ್ತು  ಮತ್ತು
ಅನಾಹುತಗಳಿಂದ ರಕ್ಷಿಸಲು ಮತ್ತು ಅವರಿಗೆ ಎಲ್ಲಾ ರೀತಿಯ ಒಳಿತುಗಳನ್ನು ಹೆಚ್ಚು ಹೆಚ್ಚು ದಯಪಾಲಿಸಲು
ಪ್ರಾರ್ಥನೆ.  "ನಮ್ಮ  ಮೇಲೆ  ಮತ್ತು  ಅಲ್ಲಾಹನ  ನೀತಿವಂತ  ದಾಸರೆಲ್ಲರ  ಮೇಲೆ  ಶಾಂತಿಯಿರಲಿ":  ನಮಾಝ್
ಮಾಡುವವನಿಗೆ  ಮತ್ತು  ಭೂಮ್ಯಾಕಾಶಗಳಲ್ಲಿರುವ  ಎಲ್ಲಾ  ನೀತಿವಂತ  ದಾಸರಿಗೆ  ಪ್ರಾರ್ಥನೆ.  "ಅಲ್ಲಾಹನ
ಹೊರತು  ಆರಾಧಿಸಲು  ಅರ್ಹರಾದ  ಅನ್ಯ  ದೇವರಿಲ್ಲ  ಎಂದು  ನಾನು  ಸಾಕ್ಷ್ಯವಹಿಸುತ್ತೇನೆ":  ಅಂದರೆ,
ಅಲ್ಲಾಹನ  ಹೊರತು  ಆರಾಧನೆಗೆ  ಅರ್ಹರಾದ  ಅನ್ಯ  ದೇವರಿಲ್ಲವೆಂದು  ನಾನು  ಖಚಿತವಾಗಿ  ಮತ್ತು  ದೃಢವಾಗಿ
ಒಪ್ಪಿಕೊಳ್ಳುತ್ತೇನೆ.  "ಮುಹಮ್ಮದ್  ಅಲ್ಲಾಹನ  ದಾಸರು  ಮತ್ತು  ಸಂದೇಶವಾಹಕರೆಂದು  ನಾನು  ಸಾಕ್ಷ್ಯ
ವಹಿಸುತ್ತೇನೆ":  ಅಂದರೆ,  ಅವರು  ದಾಸರಾಗಿದ್ದಾರೆ  ಮತ್ತು  ಕಟ್ಟಕಡೆಯ  ಸಂದೇಶವಾಹಕರಾಗಿದ್ದಾರೆಂದು
ನಾನು  ಒಪ್ಪಿಕೊಳ್ಳುತ್ತೇನೆ.  ನಂತರ,  ನಮಾಝ್  ಮಾಡುವವರು  ಅವರಿಗೆ  ಇಷ್ಟವಾದ  ಪ್ರಾರ್ಥನೆಯನ್ನು
ಆರಿಸಿಕೊಳ್ಳಬೇಕೆಂದು  ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)
ಪ್ರೋತ್ಸಾಹಿಸಿದ್ದಾರೆ.

